
Kerajaan sedia kaji beri insentif nelayan ikan dalam sangkar di laut dalam 

Salahuddin mahu NEKMAT mengemukakan cadangan yang berkesan 
kepada kementerian termasuk model-model terbaharu yang boleh dijadikan 
rujukan untuk membantu mereformasikan industri perikanan melibatkan 
golongan nelayan. - BERNAMA/Fail 
KUALA LUMPUR: Kerajaan sedia menimbang cadangan Persatuan 
Nelayan Kebangsaan (NEKMAT) untuk menyediakan  insentif kepada 
nelayan yang mengusahakan penternakan ikan dalam sangkar di laut 
dalam. 
 
Menteri Pertanian Dan Industri Asas Tani, Datuk Salahuddin Ayub pada 
masa sama menjelaskan, pihaknya akan mengkaji bantuan-bantuan 
sewajarnya yang boleh disalurkan untuk tujuan berkenaan. 
 

Bagaimanapun katanya, NEKMAT juga perlu mengemukakan cadangan yang berkesan kepada kementerian termasuk model-
model terbaharu yang boleh dijadikan rujukan untuk membantu mereformasikan industri perikanan melibatkan golongan 
nelayan. 
 
"Saya tiada masalah tentang cadangan NEKMAT itu, kerana mereka lebih faham dalam dunia mereka. Mereka pun menjadi 
payung kepada seluruh nelayan. Kalau itu suatu yang dilihat boleh memberikan nilai tambah kepada interaksi itu, saya akan 
melihat apakah bantuan-bantuan yang sewajarnya yang boleh kita berikan kepada NEKMAT. Mereka kena keluarkan model 
yang mungkin telah berjaya di negara lain. Tentang bagaimana sangkar-sangkar ini boleh diwujudkan di dalam kawasan 
periran laut dalam. Ini penting untuk kita pastikan bekalan ikan kita cukup," katanya kepada Astro AWANI selepas rakaman 
program Analisis AWANI di sini pada Rabu. 
Setakat ini, katanya, Malaysia boleh dianggap sudah berjaya dalam industri akuakultur memandangkan ia telah dapat 
memenuhi pasaran dalam dan luar negara. 
 
"Ikan seperti kerapu, jenahak,siakap dan ikan merah adalah antara industri mendapat sambutan dan tiada masalah pasaran 
kerana cukup masa mereka boleh jual ke negara luar," ujar beliau. 
 
Bagaimanapun, negara masih perlu belajar bagi sektor penternakan ikan dalam sangkar di laut dalam dengan negara-negara 
yang mempunyai kepakaran seperti New Zealand. 
 
"Mungkin dari segi latihan teknologi akan kita pastikan industri ini diberi kefahaman dengan memberi pengetahuan kepada 
orang muda dan siswazah. Kementerian saya akan pastikan pelan pengukuhan kita akan beri mereka bantuan yang 
secukupnya," katanya. 
 
Pada masa sama, beliau berharap usaha memodenkan industri perikanan mencapai matlamat dengan membekalkan 
pengetahuan secukupnya kepada orang muda. 
 
"Saya yakin bila anak muda dibekalkan dengan pengetahuan, saya yakin kita boleh bergerak dengan pantas untuk memajukan 
sektor pertanian dan perikanan dalam negara kita," ujarnya. 

Pemodenan vesel lahir nelayan berpendapatan lumayan 

TERBAIK: Sim (enam kanan) bersama tetamu dan pegawai kanan syarikat serta 
pembeli vesel bergambar kenangan berlatarbelakangkan kedua-dua vesel 
tersebut. 
MIRI: Nelayan di negara ini mampu memperolehi pendapatan lumayan melalui 
program pemodenan vesel yang akan menjadi titik perubahan dalam cara 
penangkapan ikan. 

Timbalan Menteri Pertanian dan Industri Asas Tani Sim Tze Tzin memberitahu, 
program pemodenan vesel juga memberi peluang kepada nelayan tempatan 
untuk menerokai laut dalam, sekali gus memperluas zon penangkapan ikan 
mereka. 

“Di bawah program pemodenan vesel, ini, kementerian amat menggalakkan 
nelayan tempatan untuk sama-sama mengambil peluang menerokai aktiviti penangkapan ikan laut dalam kerana vesel serba 
moden ini direka khas untuk membawa mereka pergi lebih jauh dan memperolehi tangkapan lebih banyak, sekali gus ia akan 
memberikan tangkapan yang lumayan kepada mereka dan kita berhasrat agar semua bot nelayan sedia ada yang diperbuat 
daripada kayu ditukar kepada vesel moden ini sedikit demi sedikit,” tambahnya. 

Vesel penangkapan ikan moden itu katanya, dibina mengikut 12 standard piawaian serta memenuhi syarat dan keperluan 
kebersihan atas vesel (HOB) bagi tujuan pengeksportan produk perikanan ke luar negara dan pensijilan bagi keselamatan 
makanan produk perikanan terutamanya ke negara-negara Eropah. 

Vesel bernilai RM4 juta itu tambahnya lanjut, mampu memberi tangkapan lumayan dan yakin nelayan mampu untuk membayar 
balik dalam tempoh beberapa tahun kerana beberapa bank yang memberi kerjasama dengan program kementerian itu 
memberi jaminan untuk mengenakan kadar bunga rendah. 

“Selain itu, vesel berkenaan yang dilengkapi peralatan menangkap ikan moden tidak memerlukan ramai nelayan atau anak 
kapal, cukup tiga orang sahaja mengendalikannya. 

“Ini bermakna nelayan keuntungan akan meningkat kerana hendak membayar gaji anak kapal, khususnya nelayan asing 
bukannya kecil, sebaliknya dengan menggunakan tenaga tempatan beberapa orang sahaja sudah memadai,” katanya pada 
sidang media di sini, semalam. 

Menurut Sim lagi, dengan pengurangan anak-anak kapal, ia secara perlahan-lahan akan membantu menghentikan 
penggunaan nelayan asing. 

“Ini selaras hasrat kerajaan untuk mengurangkan tenaga kerja asing di negara ini dan industri perikanan melalui program ini 
sudah memulakan langkah ke arah usaha tersebut sedikit demi sedikit,” tambahnya. 

Sim berada di Miri untuk lawatan kerja sehari bagi merasmikan dua vesel moden yang dibina Sarawak Slipways Sdn. Bhd. 
(Sarawak Slipways) di limbungan kapal milik syarikat itu di Krokop, semalam. 

Tujuan lawatan itu juga bagi melihat vesel penangkapan ikan moden yang dibina Sarawak Slipways untuk syarikat BA Titan 
yang berpangkalan di Queensland, Australia, yang tertarik dengan kualiti vesel tersebut dan ciri-ciri moden yang ada pada 
harga yang berpatutan.   

“Ini menunjukkan bot-bot nelayan yang dihasilkan di negara ini boleh mencapai tahap dan standard yang menepati keperluan 
dan dikelengkapi peralatan moden sehingga mampu menarik minat nelayan atau ahli perniagaan asing, selain mempunyai 
gaya ala ‘resort’ yang boleh dijadikan serampang dua mata iaitu perikanan dan pelancongan,” tambah Sim lagi. 

Di samping melakukan kerja-kerja menangkap ikan, rekaan menarik vesel itu juga membolehkannya membawa pelancong 
sama ada bersiar-siar di laut atau kaki pancing dalam dan luar negara untuk merancakkan aktiviti memancing, terutama laut 
dalam. 

Sim juga yakin peralatan dan kelengkapan yang moden ini boleh menarik anak-anak muda untuk menceburi sektor perikanan 
kerana suatu hari kelak mereka pasti membuka mata dan mampu melihat bahawa sektor perikanan boleh membawa pulangan 
lumayan dengan kos munasabah. 

“Terkini kementerian ini bersama 15 agensi kerajaan dan syarikat telah bekerjasama dalam program pemodenan ini, 
antaranya, Lembaga Kemajuan Ikan Malaysia (LKIM), Agrobank, MIDA, MIGHT, NEKMAT serta syarikat pembina vesel, 
pereka bentuk vesel dan pertubuhan yang memberi pengiktirafan (RO) dan juga pemilik premit yang menyokong sepenuhnya 
pemodenan vesel penangkapan ikan ini,” tambahnya. 

Turut hadir mengiringi Sim ialah Ahli Parlimen Miri Dr Michael Teo, Pengarah Perikanan Sarawak Bohari Leng, Pegawai 
Perikanan Bahagian Miri Buniamin Kiprawi, Pengarah Urusan Sarawak Slipways Thomas Chew serta Pengarah Eksekutif 
Teknikal Roger Chew Pak Kan. 

Sementara itu, Bob Instey, pemilik baharu kedua-dua vesel berkenaan yang juga nelayan moden dan usahawan mengakui 
berpuas hati dengan pembina dan hasil vesel berkenaan, sekali gus merancang untuk membeli dua lagi bagi menampung 
keperluan perikanan laut dalam syarikatnya. 

Kawalan sempadan diperketat 
elak penularan wabak rabies 

PENSIANGAN: Sabah akan terus memperketatkan kawalan di pintu sempadan 
khususnya daerah berdekatan dengan negara jiran seperti Nabawan, Sipitang, Tawau 
dan Kalabakan bagi mengelak penularan wabak rabies ke negeri ini. 

Pembantu Menteri Pertanian dan Industri Makanan Sabah Dr Daud Yusof berkata 
kerajaan negeri juga mempergiat usaha melakukan suntikan vaksinasi untuk anjing di 
daerah bersempadan negara jiran. 

“Tahun lalu, kita dikejutkan dengan mangsa pertama wabak rabies di Kuching, Sarawak. 
Penyakit ini dikesan dari Tebedu Kalimantan (Indonesia). 

“Tebedu adalah laluan utama rakyat Sarawak untuk ke situ yang jaraknya hanya 63.2 
kilometer,” katanya ketika ditemui pemberita selepas menghadiri Program Vaksinasi 
Rabies anjuran Jabatan Perkhidmatan Veterinar Sabah Wilayah Keningau di 
Pagalungan, dekat sini, semalam. 

Sebanyak 500 ekor anjing terdapat di kampung berhampiran sempadan negara jiran 
seperti Kampung Bantul, Pagalungan hingga ke Jeti Salung diberi suntikan vaksinasi 
mulai Selasa dan berakhir hari ini. 

Dr Daud berkata program suntikan vaksinasi itu bertujuan mengelak anjing yang 
terdapat di negeri ini dijangkiti wabak tersebut, selain langkah berwaspada dan berjaga-
jaga meskipun Sabah bebas daripada wabak rabies sejak 2004. 

Beliau turut menggesa agensi berkaitan khususnya Jabatan Perkhidmatan Veterinar 
negeri supaya sentiasa meningkatkan kesiapsiagaan dan memperketat pemantauan di 
semua pintu masuk ke negeri ini. 

Kesemua anjing yang dibawa masuk ke Sabah perlu melalui proses kuarantin sebelum 
disahkan selamat daripada sebarang bawaan penyakit, katanya. 

“Masyarakat juga perlu memahami dan mematuhi undang-undang sedia ada. Haiwan 
dari luar negara perlu melalui pemeriksaan khusus terlebih dahulu sebelum dibawa 
masuk untuk dipelihara,” katanya. — Bernama 

(吉隆坡i e日讯）大马兽 

医局指出，该局自2002年起 

批准从中国进口冷冻肉鸡， 

但是在2016年7月发现进口 

的冷冻肉鸡有H5N6和H9 N2禽 

流感后，我国才暂停进口肉 

鸡。 

k局今日针对东盟-中国经 

济贸易发展促进会总会曰前 

的疑问发文告说，201T年3月 

8曰，中国基于禽流感问题， 

暂停进口金丝燕窝，我国也 

在同年3月20日，和中国商谈 

重新恢复金丝燕窝的贸易。 

申請資料不完整 

文告透露，中国随后同 

意金丝燕窝进口，条件 

是金丝燕窝必须经过热 

处理程序，中国也要求让 

冷冻肉鸡出口到大马，当 
时我国设下了 “场域化” 

( c o m p a r t m e n t a l i z a t i o n )  

条件。为了符合这个目的， 

中国只提出一家公司，而且 

也符合相关条件。 

“自那时开始，我们接获了 22个来自中国处 

理肉鸡的工厂名单建议，以便让我国登记。” 

文告指出，20 18年10月18日，中国海关 

(GACC)来信通知我国，所有工厂都不符合 
“场域化”条件，除了一家公司。 

文告说，在研究中国海关的文件后，我国发 

现这家公司提出的申请并不完整，我国也在去 

年12月要求提出更多资料，但是至今仍没从中 

方得到回应。 

“我国必须遵循所设下的条件，确保进口的 

食物是安全的；我国是肉鸡食品的出口国，出 

口价值约10亿令吉，一且感染禽流感，就会影 
响我国的利益。” 

东盟-中国经济贸易发展促进会总会长拿督 

吴国强日前非议农业部，只允许一家中国公司 

将肉鸡出口至马来西亚，并拖延其他公司的申 

请，其中一家公司已投资逾2000万令吉。 

Headline Imports of frozen chicken from China stopped three years ago since viral flu

